
 Swyddi Gwag - Cyfarwyddwyr Bwrdd 
2 x Gynrychiolydd Criced Hamdden 
Cyflog – Rôl Cyfarwyddwr Cwmni Gwirfoddol (Telir costau)
Ydych chi’n frwdfrydig dros weld criced yn parhau i ffynnu ledled Cymru?
Ydych chi’n chwilio am gyfle i ddefnyddio’ch arbenigedd a’ch profiad proffesiynol i siapio dyfodol criced yng Nghymru?
Mae criced yn ffynnu yng Nghymru.  Er gwaetha’r pandemig rydym wedi cynyddu nifer y clybiau a’r timau dros y ddwy flynedd diwethaf, ac wedi parhau i gynyddu cyfleoedd ar gyfer chwaraewyr benywaidd, ochr yn ochr â gosod y safon ar gyfer cyfranogiad chwaraewyr iau yn rhaglenni criced cenedlaethol yr ECB, All Stars a Dynamos.
Rydym hefyd wedi lansio strwythur Llwybr Rhanbarthol newydd ac rydym wrthi’n barhaus yn moderneiddio’n busnes a’n gweithrediadau, drwy fuddsoddi mewn technoleg.
Gallwch ddarllen mwy am ein strategaeth yma.

Mae Criced Cymru wrthi ar hyn o bryd yn recriwtio unigolion dyfeisgar ac ymroddgar i ymuno â Bwrdd Cyfarwyddwyr Criced Cymru am gyfnod o dair blynedd.
Rydym yn croesawu ceisiadau gan unrhyw un sy’n gymwys i ymgymryd â rôl Cyfarwyddwr Cwmni.
I ymgeisio i fod yn Gyfarwyddwr Criced Hamdden, mae’n ofynnol eich bod yn aelod o un o sefydliadau cyswllt Criced Cymru, a’ch bod yn cael eich cynnig a’ch eilio gan un o glybiau*, cynghreiriau neu sefydliadau cyswllt Criced Cymru.
*Mae clwb cyswllt yn glwb criced sy’n talu ffi cyswllt blynyddol i Criced Cymru, sef, fel arfer, unrhyw glwb yng Nghymru sydd â chriced cynghrair ar Sadyrnau ar gyfer chwaraewyr o bob oed.  Mae cynghreiriau cyswllt Criced Cymru i’w gweld yma ac yma. Mae aelodau llawn a sefydliadau cyswllt eraill i’w gweld yn atodiad 1 o’n Herthyglau Cymdeithasu ond gellir eu crynhoi fel y Gymdeithas Swyddogion Criced (ACO), Cymdeithas Tirmoniaid Criced (CGA) a Criced Morgannwg.

Mae Bwrdd Criced Cymru’n cwrdd hyd at chwe gwaith y flwyddyn fel arfer.  Ei rôl yw:
1. Cytuno ar weledigaeth a chynllun strategol Criced Cymru a sicrhau bod yr adnoddau ariannol a dynol yn eu lle i’r cwmni all cyflawni ei amcanion
2. Darparu arweinyddiaeth ac arbenigedd o fewn fframwaith o reolaeth ariannol effeithiol, sy’n caniatáu asesu a rheoli risg
3. Gosod gwerthoedd a safonau Criced Cymru a sicrhau ei fod yn deall ac yn cwrdd a’i ymrwymiadau i’w aelodau ac eraill
Yn gyfan gwbl, ar draws y Bwrdd cyfan, mae angen y cydbwysedd iawn o sgiliau, gwybodaeth, profiad, annibyniaeth ac amrywiaeth i adlewyrchu a diwallu anghenion y byd criced a’r cymunedau a wasanaethir gennym.
Dylai Cyfarwyddwyr y Bwrdd allu arddangos profiad o rai neu bob un o’r canlynol:  rheoli newid, cynllunio strategol, rheoli cysylltiadau, adolygu perfformiad y tîm gweithredol, cyllid, asesu risg ac amrywiaeth/cynhwysiant.
Yn ogystal â gwasanaethu ar y prif Fwrdd, dylai Cyfarwyddwyr ddisgwyl cymryd rhan gyda hyd at 2 o is-bwyllgorau neu grwpiau (Llywodraethu, Cyllid a Chyflogau, Enwebiadau, Cyfleusterau, Cydraddoldeb, Amrywiaeth a Chynhwysiant).
I ymgeisio i fod yn Gyfarwyddwr Criced Hamdden, rhaid ichi fod yn aelod o un o glybiau, cynghreiriau, rhanbarthau neu sefydliadau cyswllt Criced Cymru, a rhaid bod y cais wedi’i gynnig a’i eilio (drwy gadarnhad ebost) gan un o glybiau, cynghreiriau, cyrff neu sefydliadau cyswllt Criced Cymru. 
Mae Criced Cymru wedi ymrwymo i gyfleoedd cyfartal.  Byddwn yn cynnal proses gyfweld drylwyr a byddwn yn penodi yn ôl teilyngdod, ond rydym yn annog ac yn croesawu yn arbennig geisiadau gan ymgeiswyr benywaidd, ymgeiswyr gydag anabledd, ac ymgeiswyr o dras neu genedligrwydd Du, Asiaidd neu Ethnig Leiafrifol.
Mae gallu ymgeiswyr i siarad Cymraeg yn ddymunol, ond nid yw’n hanfodol.
Ynghyd â’ch llythyrau cymeradwyo ac eilio, anfonwch eich CV a llythyr eglurhaol, yn rhoi manylion eich sgiliau a’ch profiad, fel yr amlinellir uchod, at:
NED@cricketwales.org.uk
Y dyddiad cau ar gyfer ceisiadau yw 5pm, Dydd Gwener 29ain Gorffennaf.   Cynhelir cyfweliadau ymgeiswyr sydd ar y rhestr fer ganol i ddiwedd Awst 2022.

